
				এই পাতাটির মুদ্রণ সংশোধন করা প্রয়োজন। 
S > じ
দেবতার সৃষ্টি বিশ্ব মরণে নূতন হয়ে উঠে । অসুরের অনাসৃষ্টি আপন অস্তিত্বভারে টুটে ৷
বৃক্ষ সে তো আধুনিক, পুষ্প সেই অতি পুরাতনআদিম বীজের বার্তা সেই আনে করিয়া বহন ।
নূতন প্রেম সে ঘুরে ঘুরে মরে শূন্য আকাশমাঝে, পুরানো প্রেমের রিক্ত বাসায় বাসা তার মেলে না যে ৷
সকল চাপাই দেয় মোর প্রাণে আনি চিরপুরাতন একটি চাপার বাণী ।
দুঃখের আগুন কোন জ্যোতির্ময় পাথরেখা টানে
বেদনার পর পার-পানে ||
ফেলে যবে যাও একা থুয়ে আকাশের নীলিমায় কার ছোওয়া যায় ছুয়ে ছুয়ে ।
বনে বনে বাতাসে বাতাসে চলার আভাস কার শিহরিয়া উঠে ঘাসে ঘাসে ||
উষা একা একা আঁধারের দ্বারে ঝংকারে বীণাখনি, যেমনি সূর্য বাহিরিয়া আসে মিলায় ঘোমটা টানি ৷
শিশির। রবিরে শুধু জানে বিন্দুরূপে আপন বুকের মাঝখানে ।
আপন অসীম নিম্বফলতার পাকে মরু চিরদিন বন্দী হইয়া থাকে |
ধরণীর যজ্ঞ-অগ্নি বৃক্ষরূপে শিখা তার তুলে,
স্মৃলিঙ্গ ছড়ায় ফুলে ফুলে |
ফুরাইলে দিবসের পালা আকাশ সূর্যের জপে লয়ে তারকার জপমালা ৷
দিনে দিনে মোর কর্ম আপন দিনের মজুরি পায় । প্রেম সে আমার চিরদিবসের চরম মূল্য চায় ৷
কর্ম আপন দিনের মজুরি রাখিতে চাহে না বাকি । যে প্রেমে আমার চরম মূল্য তারি তরে চেয়ে থাকি ৷

